ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ 

ՈՐՈՇՈՒՄ  


«____» ___________ 2012թ.     N_____ –Ն

  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՀՈՒԼԻՍԻ 25-Ի N 1294-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
Ղեկավարվելով «Պետական կառավարչական հիմնարկների մասին» Հայաստանի Հանրապետության օրենքի 11-րդ հոդվածի 1-ին մասով և «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասով, հիմք ընդունելով  «Ներքին աուդիտի մասին» Հայաստանի Հանրապետության օրենքի 5-րդ հոդվածի 2-րդ մասը` Հայաստանի Հանրապետության կառավարությունը որոշում է.

          1.Հայաստանի Հանրապետության կառավարության 2002 թվականի հուլիսի 25-ի «Հայաստանի Հանրապետության քաղաքաշինության նախարարության աշխատակազմ» պետական կառավարչական հիմնարկ ստեղծելու, Հայաստանի Հանրապետության քաղաքաշինության նախարարության կանոնադրությունն ու աշխատակազմի կառուցվածքը հաստատելու մասին» N 1294-Ն որոշման N 2 հավելվածի 1-ին բաժինը լրացնել հետևյալ նախադասությամբ.

 «Ներքին աուդիտի բաժին»: 
   2. Նախարարության ներքին աուդիտի բաժինը կարող է ունենալ առնվազն 2                    հաստիքային միավոր:
   3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
	ՀԻՄՆԱՎՈՐՈՒՄ
«Հայաստանի Հանրապետության կառավարության 2002 թվականի հուլիսի 25-ի N  1294-Ն որոշման մեջ լրացում կատարելու մասին » ՀՀ կառավարության որոշման ընդունման

	1.
	Անհրաժեշտությունը-
 Իրավական ակտի անհրաժեշտությունը բխում է «Ներքին աուդիտի մասին» Հայաստանի Հանրապետության օրենքի և ՀՀ կառավարության 2011 թվականի օգոստոսի 11-ի  «Ներքին աուդիտի գործընթացի կազմակերպման, «Ներքին աուդիտի մասին» Հայաստանի Հանրապետության օրենքով նախատեսված լիազոր մարմնի սահմանման և Հայաստանի Հանրապետության կառավարության 2008 թվականի մայիսի 15-ի N 503-Ն որոշման մեջ փոփոխություններ և լրացումներ կատարելու մասին» N 1233-Ն որոշմամբ սահմանված հավելված 3-ի պահանջներից, որի համաձայն մինչև 2012 թվականի ապրիլի 1-ը պետական կառավարման մարմիններում պետք է ներդրվի ներքին աուդիտի համակարգը, ինչպես նաև նախարարության կառավարչական գործընթացների, գործառնությունների և տեղեկատվական համակարգերի ռիսկերի գծով հսկողության արդյունավետությունն ու համարժեքությունը, այդ թվում՝ ֆինանսական և գործառնական տեղեկատվության հուսալիությունն ու ամբողջականությունը, ծրագրերի և գործառնությունների արդյունավետությունն ու օգտավետությունը, ակտիվների ապահով պահպանումը, օրենքներին, կանոնակարգերին, ընթացակարգերին և պայմանագրերի դրույթներին համապատասխանությունը գնահատման նպատակով: Հաշվի առնելով վերոհիշյալը, որոշվեց ՀՀ քաղաքաշինության նախարարության աշխատակազմում ստեղծել «Ներքին աուդիտի բաժին» 2 հաստիքային միավորով:
Հաշվի առնելով վերը նշվածը, անհրաժեշտություն է առաջանում համապատասխան լրացում կատարելու Հայաստանի Հանրապետության կառավարության 2002 թվականի հուլիսի 25-ի «Հայաստանի Հանրապետության քաղաքաշինության նախարարության աշխատակազմ» պետական կառավարչական հիմնարկ ստեղծելու, Հայաստանի Հանրապետության քաղաքաշինության նախարարության կանոնադրությունն ու աշխատակազմի կառուցվածքը հաստատելու մասին» N 1294-Ն որոշման մեջ: 

	2.
	Ընթացիկ իրավիճակը և խնդիրները-
 Խնդիրը` ՀՀ քաղաքաշինության նախարարության աշխատակազմում կատարել կառուցվածքային փոփոխություն, որի արդյունքում որպեսզի ավելի արդյունավետ դառնա նախարարության առջև դրված խնդիրների և նպատակների իրականացումը, անհրաժեշտություն է առաջանում նախարարությունում առկա ներքին աուդիտի մեկ թափուր հաստիքից բացի նախատեսել նաև մեկ հաստիքային միավորի ավելացում:



	3.
	Տվյալ բնագավառում իրականացվող քաղաքականություն- իրավական ակտի ընդունմամբ տվյալ բնագավառում քաղաքականության սկզբունքային փոփոխություններ չեն սպասվում:

	4.
	Կարգավորման նպատակը և բնույթը- ՀՀ կառավարության որոշման ընդունումը կապահովի ՀՀ օրենսդրությամբ և ՀՀ քաղաքաշինության նախարարության կանոնադրությամբ նախարարության առջև դրված նպատակների և խնդիրների իրականացման արդյունավետությունը: 

	5.
	Նախագծի մշակման գործընթացում ներգրավված ինստիտուտները և անձինք - Նախագծի մշակմանը այլ ինստիտուտներ և անձինք չեն մասնակցել, բացառությամբ քաղաքաշինության նախարարության:

	6.
	Ակնկալվող արդյունքը-
Որոշման ընդունումը կապահովի ՀՀ քաղաքաշինության նախարարության աշխատակազմում  «Ներքին աուդիտի մասին» ՀՀ օրենքի պահանջին համապատասխան ներքին աուդիտի ստորաբաժանման ստեղծումը, ՀՀ կառավարության հանձնարարականի կատարումը և կմեծացնի նախարարության աշխատանքների կատարման արդյունավետությունը:


ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՀՈՒԼԻՍԻ 25-Ի N 1294-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
«Հայաստանի Հանրապետության կառավարության 2002 թվականի հուլիսի 25-ի N 1294-Ն որոշման մեջ լրացում կատարելու մասին» ՀՀ կառավարության որոշման ընդունումը ՀՀ այլ իրավական ակտերի ընդունման անհրաժեշտություն չի առաջացնում:

Տ Ե Ղ Ե Կ Ա Ն Ք
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՀՈՒԼԻՍԻ 25-Ի N 1294-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
«Հայաստանի Հանրապետության կառավարության 2002 թվականի հուլիսի 25-ի N 1294-Ն որոշման մեջ լրացում կատարելու մասին» Հայաստանի Հանրապետության կառավարության որոշման ընդունումը պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացում կամ նվազեցում չի առաջացնում:

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՀՈՒԼԻՍԻ 25-Ի N 1294-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾՄԱՆԸ ԵՎ ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ
	
	Հասարակությանը նախագծի վերաբերյալ իրազեկումը

	
	«Հայաստանի Հանրապետության կառավարության 2002 թվականի հուլիսի 25-ի N 1294-Ն որոշման մեջ լրացում կատարելու մասին» ՀՀ կառավարության որոշման նախագիծը տեղադրվել է ՀՀ քաղաքաշինության նախարարության www.mud.am ինտերնետային կայքում:

 


ԱՄՓՈՓԱԹԵՐԹ
  «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՀՈՒԼԻՍԻ   25-Ի N 1294-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	
	1
	2
	3
	4

	1
	ՀՀ արդարադատության նախարարություն

/2012-03-07, 01/1355-12


	ՀՀ կառավարության որոշման նախագծի

N 2 հավելվածի 3-րդ կետի փոխարեն նոր նախադասությունը անհրաժեշտ է ավելացնել 1-ին բաժնում
	Ընդունվել է

	ՀՀ կառավարության որոշման նախագծի
N 2 հավելվածի 1-ին բաժինը լրացվել է նոր նախադասությամբ

	2
	ՀՀ ֆինանսների նախարարություն

 /2012-03-12, 1/13.3/2696-12/
	1. ՀՀ կառավարության որոշման նախագծի
N 2 հավելվածի 3-րդ կետի փոխարեն նոր նախադասությունը անհրաժեշտ է ավելացնել 1-ին բաժնում  
2.Որոշման 1-ին  կետից հանել հաստիքային միավորների սահմանումը
	1.Ընդունվել է
2.Չի ընդունվել 
	 ՀՀ կառավարության որոշման նախագծի
N 2 հավելվածի 1-ին բաժինը լրացվել է նոր նախադասությամբ

	3
	ՀՀ քաղաքացիական ծառայության խորհուրդ
/2012-03-06, 01/12/3/642-12
	1. ՀՀ կառավարության որոշման նախագծի
1-ին կետում N 2 հավելվածի 3-րդ կետը լրացնել նոր տողով 2.Սահմանել, որ ներքին աուդիտի բաժինը կարող է ունենալ առնվազն 2 հաստիքային միավոր


	1.Չի ընդունվել 
2.Ընդունվել է

	ՀՀ կառավարության որոշման նախագծի
N 2 հավելվածի 1-ին բաժնում ամրագրվել  են հաստիքային միավորները














